Klipvoor

Uit die aarde se diep verborge siel
bars splinte uit die duisternis,
skerwend
en word verweer deur die seisoene wiel

oral op ‘n dorre wêreld,
sterwend...
Met die wysheid van meesterargitek

kom meesterbouer soek,
onderskeidend

elkeen bedoel vir ‘n bepaalde plek
tot hy uiteindelik vind,
verblydend...

Noukeurig sal Hy hulle draai en lê

en plaas, gesluit met meestershand,
passend
presies net soos wat Hy hulle wil hê

splinte tot volmaakte werk,
verrassend...

So bou Hy deur eeue heen sy watervoor

waarlangs sy lewenswater kom,
vloeiend

Dit strek immer, oral die wêreld oor
van ‘n heuwel waar ‘n Man hang,
bloeiend...

Ook vir jou is daar plek, gebroke mens
jou unieke deel in sy werk,
bewend

daarin vind jy jou hart se diepste wens

as jy water dra want dit maak

lewend...

